
BWRDD GWASANAETHAU CYHOEDDUS 
PUBLIC SERVICES BOARD 

CWM TAF 
MORGANNWG 

EIN CYNLLUN LLESIANT 

Cwm Taf Morgannwg 
Fwy Cyfartal 

2023 | 2028 



CWM TAF
MORGANNWG

BWRDD GWASANAETHAU CYHOEDDUS
PUBLIC SERVICES BOARDEIN CYNLLUN LLESIANT

Cwm Taf Morgannwg Fwy Cyfartal

Mae Bwrdd Gwasanaethau Cyhoeddus (BGC) Cwm Taf
Morgannwg yn dod â’r Byrddau Gwasanaethau Cyhoeddus
blaenorol yng Nghwm Taf, sy’n cwmpasu Merthyr Tudful a
Rhondda Cynon Taf, a Phen-y-bont ar Ogwr, ynghyd i ffurfio un
Bwrdd Gwasanaethau Cyhoeddus ar gyfer ardal Cwm Taf
Morgannwg. Mae’r bwrdd newydd hwn yn cynnwys cyrff
cyhoeddus, sy’n darparu gwasanaethau’n lleol i wella
llesiant cymdeithasol, economaidd, amgylcheddol a
diwylliannol drwy osod amcanion a fydd yn cyflawni’r
Nodau Llesiant a amlinellir yn Neddf Llesiant
Cenedlaethau’r Dyfodol Cymru 2015.

Rhaid inni wneud hyn drwy ddefnyddio’r egwyddor
datblygu cynaliadwy sy’n golygu bod angen i’r
BGC wneud yn siŵr ei fod yn ystyried yr effaith
y gallent ei chael ar bobl sy’n byw eu
bywydau yng Nghymru yn y dyfodol wrth
wneud penderfyniadau.

Rydyn ni’n defnyddio’r pum
ffordd ganlynol o weithio o’r
Ddeddf i’n helpu i wneud hyn:

TYMOR HIR ATAL INTEGREIDDIO CYDWEITHIO YMRANIAD

Mae dros 450,000 o bobl yn byw yn Ardal Cwm Taf Morgannwg. Mae llesiant yn 
ymwneud ag ansawdd bywyd, a sut mae hynny'n gysylltiedig â'r amgylchedd, yr 
economi, y gwasanaethau rydyn ni eu hangen a'r diwylliant rydyn ni’n ei rannu. 
Mae llawer o bethau wedi ffurfio ein cymunedau a'n llesiant, megis treftadaeth 
ddiwydiannol, y dirwedd a diddordebau cyffredin mewn chwaraeon a'r 
celfyddydau, gan roi hanes cyfoethog a chyfle yn y dyfodol. Gellir ystyried y rhain 
fel ffactorau cymdeithasol, economaidd, amgylcheddol a diwylliannol. 

Mae ein Hasesiad Llesiant yn darparu’r sylfaen dystiolaeth ar gyfer y Cynllun 
Llesiant hwn. Mae’r data a’r wybodaeth a gasglwyd wedi’u defnyddio ochr yn 
ochr â’r hyn y mae cymunedau a phobl leol wedi’i ddweud wrthym am fywyd ym 
Mhen-y-bont ar Ogwr, Merthyr Tudful, a Rhondda Cynon Taf. 

Thema gyffredinol ein Cynllun Llesiant yw ‘Cwm Taf 
Morgannwg Fwy Cyfartal’ a dyna sy’n llywio pob 
agwedd ar waith y Bwrdd Gwasanaethau Cyhoeddus. 

Dywedodd ein Hasesiad Llesiant wrthym fod gan 
gymunedau Pen-y-bont ar Ogwr, Merthyr Tudful a 
Rhondda Cynon Taf lawer i fod yn falch ohono. Fodd 
bynnag, nid yw pob cymuned yn cael mynediad teg at 
gyfleoedd ac maent yn wynebu heriau gwahanol sy’n 
effeithio ar lesiant. Rydyn ni wedi dysgu o’n Hasesiad 
Llesiant i nodi sut y byddwn yn gweithio gyda’n gilydd yn 
lleol i fynd i’r afael â’r anghydraddoldebau hyn mewn 
perthynas â’n ffordd o fyw, ein cymunedau, a’n 
hamgylchedd i wella llesiant pobl sy’n byw yma nawr ac 
adeiladu tuag at ddyfodol teg. 

Mae'r cynllun drafft hwn yn amlinellu sut y byddwn yn 
cydweithio i gyflawni hyn. 

http://www.eincwmtaf.cymru/CTMAssessment

Sut y gwnaethom ddatblygu'r Cynllun 
I ddatblygu ein Cynllun Llesiant fe wnaethom ni 
ddefnyddio canfyddiadau o’r Asesiad Llesiant, 
negeseuon o’r ymgysylltu ac ymgynghori, 
gweithio gyda BGCau a’u rhwydweithiau a 
rhanddeiliaid ehangach mewn cyfres o weithdai 
i ddatblygu’r amcanion a’r cynllun drafft, elwa o 
gefnogaeth ac adborth ffurfiol gan 
Gomisiynydd Cenedlaethau’r Dyfodol a myfyrio 
ar ein profiad ein hunain o gyflawni’r Cynlluniau 
Llesiant blaenorol. 

Roedd yr Asesiad Llesiant yn gydweithrediad 
gwirioneddol rhwng aelodau BGC, partneriaid, a 
rhanddeiliaid o bob rhan o ardal Cwm Taf 
Morgannwg ac yn ehangach i ddod â data a 
gwybodaeth ynghyd i roi darlun o gyflwr llesiant 
yn yr ardal. Roedd Grŵp Gweithredu Asesiad 
Cymunedol yn llywio’r gwaith, gydag is-grwpiau 
ymgysylltu a data a oedd yn cynnwys 
arbenigwyr o bob rhan o’n hasiantaethau 
partner a phartneriaethau. Mae'r Asesiad 
cyhoeddedig a chyfres o daflenni crynhoi ar 
gael yma. 

Mae adroddiad ar ein hymgysylltiad a’n 
hymgynghoriad fel rhan o’r Asesiad Llesiant, a 

sgyrsiau am lesiant gyda chymunedau 
amrywiol. Buom yn gweithio gyda’r Bwrdd 
Partneriaeth Rhanbarthol a helpodd i hwyluso 
sgyrsiau a gweithredu fel cyfaill beirniadol i 
sicrhau bod y canlyniadau’n cael eu defnyddio. 
Fe wnaethom gyfarfod â phobl yn eu mannau 
eu hunain, mewn canolfannau cymunedol, yng 
nghanol trefi, mewn siopau a gorsafoedd 
bysiau. Trwy’r Hacathonau fe ddefnyddion ni 
gerddoriaeth, barddoniaeth, drama, a chelf fel 
ffordd o dynnu sylw at brofiadau a myfyrio 
arnyn nhw. 

Bu gweithdy Gŵyl Ein Dyfodol yn myfyrio ar 
ganfyddiadau’r Asesiad Llesiant ac yn ystyried lle 
gall y BGC wneud y gwahaniaeth mwyaf. Bu ein 
Cynhadledd Rhanddeiliaid yn myfyrio ar ein 
perfformiad yn y gorffennol a’n ffyrdd o weithio. 
Helpodd y gweithdy Tri Gorwel dan arweiniad 
Cyfoeth Naturiol Cymru ni i ddarlunio’r dyfodol 
rydyn ni’n dymuno cael a sut y gall y BGC 
gydweithio i gyflawni hynny. Rydyn ni wedi 
ystyried sut mae Amcanion y Cynllun Llesiant yn 
berthnasol i gynlluniau ein partneriaid a’n 
partneriaethau i weld sut y gall canlyniadau a 
rennir ein helpu i integreiddio’n well. 

gyhoeddir yma, yn dangos yr ystod eang o 

http://www.eincwmtaf.cymru/CTMAssessment
https://www.ourcwmtaf.wales/SharedFiles/Download.aspx?pageid=286&mid=613&fileid=1203

Lleisiau'r Dyfodol 
Drwy gydol yr Asesiad Llesiant a datblygiad y 
Cynllun Llesiant rydyn ni wedi ymrwymo i wella 
ein hymgysylltu gan wneud cydgynhyrchu yn 
rhan o’n diwylliant. Wrth ddatblygu’r Cynllun 
Llesiant hwn, gwnaethom adeiladu ar yr 
ymgysylltu cynharach ar gyfer yr Asesiad, gan 
fynd yn ôl at y grwpiau, y rhwydweithiau a’r 
lleoedd hynny i wirio bod yr Amcanion Llesiant 
a’n dadansoddiad ni yn gywir. Drwy’r broses hon 
rydyn ni wedi cael ein cefnogi gan Rwydwaith 
Cydgynhyrchu Cymru a byddwn yn gweithio 
gyda nhw drwy gydol oes y cynllun i ddatblygu 
ein hymagwedd a’n sgiliau i wneud yn siŵr bod 
lleisiau cymunedol yn llywio ac yn dylanwadu ar 
sut rydyn ni’n gweithio. 

I ategu’r gwaith o gyflawni ein cynllun, byddwn 
yn canolbwyntio ar ddatblygu ein dealltwriaeth 
o sut mae cymdogaethau lleol yn gweithio a sut 
mae’r amgylchedd a newid hinsawdd yn 
effeithio ar lesiant. Mae ein Hasesiad yn dweud 
wrthym na fydd hyn yr un peth i bawb, felly 

BWRDD GWASANAETHAU CYHOEDDUS 
PUBLIC SERVICES BOARD 

CWM TAF 

Byddwn yn dod â rhwydwaith o ymgysylltu ar 
draws ein partneriaid a’n partneriaethau at ei 
gilydd i wella cydweithio a rhannu arfer da i 
gefnogi’r gwaith o gyflawni’r cynllun hwn. 

Byddwn yn adeiladu ar ein gwaith drwy’r 
cynlluniau blaenorol a bydd gennym raglen 
hirfaith drwy gydol oes y Cynllun hwn i gynnwys 
llais cenedlaethau’r dyfodol – plant a phobl ifanc 
lleol, i wneud yn siŵr eu bod yn gweithredu fel 
ein cydwybod fel bod gennym y dewrder a’r 
uchelgais ar gyfer ein gwaith i sicrhau’r dyfodol 
maen nhw ei eisiau. 

Roedd ein hasesiad yn cydnabod diwylliant lleol 
cyfoethog ein hardal. Byddwn yn manteisio i'r 
eithaf ar ein cyfleoedd fel yr Eisteddfod 
Genedlaethol a gwyliau a digwyddiadau eraill i 
ddathlu’r Gymraeg a’n diwylliant, ein hiaith, ac 
arferion ein cymunedau amrywiol. 

byddwn yn datblygu sut rydyn ni’n gweithio 
gyda gwahanol grwpiau poblogaeth i weld lle 
mae anghydraddoldeb. 

Gweithio'n Wahanol 
Mae aelodaeth, partneriaethau a rhwydweithiau BGC yn dod ag ystod eang o sefydliadau a 
grwpiau ynghyd. Wrth gydweithio ar ein hamcanion yn y Cynllun Llesiant hwn, bydd pob un yn gallu 
gwneud cyfraniad gwahanol. Yn ein holl weithgareddau cawn ein harwain gan y ffyrdd o weithio 
yn Neddf Llesiant Cenedlaethau’r Dyfodol 

Yn benodol, er mwyn cyflawni’r cynllun, mae partneriaid y BGC yn gwneud yr ymrwymiadau 
canlynol: 

Bydd cyfranogiad a llais y dinesydd yn llywio dyluniad a chyflwyniad y cynllun. 
Byddwn yn gwneud y mwyaf o gyfleoedd i weithio mewn ffordd fwy cynhwysol a 
chydgynhyrchiol drwy weithio gyda Rhwydwaith Cydgynhyrchu Cymru. 

Mae sefydliadau BGC wedi'u gwreiddio yn eu cymunedau. Trwy eu maint a'u 
cyrhaeddiad, gallant gyfrannu at ein hardal leol mewn sawl ffordd y tu hwnt i 
ddarparu gwasanaethau. Byddwn yn cynyddu ein cyfraniad at wella lles trwy 
ddefnyddio ein hasedau i gefnogi cymunedau trwy gaffael, lleihau ein hôl troed 
carbon ac fel cyflogwyr mawr pobl leol. 

Sefydlu llywodraethu rhanbarthol yn y BGC sy'n gyrru darpariaeth leol (yn 
seiliedig ar angen a gwella tegwch) ac ymgyrchoedd ar lefel genedlaethol ar ran 
ein cymunedau. 

Gwella gwybodaeth ar draws y rhanbarth, asiantaethau, a phartneriaethau fel 
ein bod yn cydnabod ac yn adeiladu ar gryfderau niferus yr ardal ac yn deall yr 
achosion y tu ôl i'r heriau a wynebwn. 

Byddwn yn cadw ein llygad ar y dyfodol drwy ddefnyddio meddylfryd systemau 
a chanolbwyntio ar ganlyniadau fel ein bod yn gweithredu mewn ffordd a fydd 
yn gwneud gwelliannau cynaliadwy i lesiant cenedlaethau’r dyfodol. 

Amcan Un 
Cymdogaethau Lleol Iach 
Cwm Taf Morgannwg lle mae ein cymunedau’n gynhwysol ac yn teimlo’n gydlynol a lle mae pobl yn 
teimlo’n ddiogel, yn cael eu cefnogi a’u gwerthfawrogi. Dywedodd ein Hasesiad Llesiant wrthym ein 
bod eisiau: 

Teimlo'n Gysylltiedig: 
Yn ystod y cyfnod clo fe ddaeth ein cymunedau lleol at ei gilydd gyda mudiadau 
gwirfoddol a phartneriaid i wneud yn siŵr fod pawb yn cael y gefnogaeth roedden nhw 
ei hangen. Rydyn ni’n falch o'n diwylliant a'n treftadaeth a'n cymunedau lleol cryf, ond 
rydyn ni’n gwybod y gall unigrwydd effeithio ar unrhyw un, a dywedodd pobl ifanc eu 
bod yn teimlo wedi datgysylltu. Gwyddom fod cymryd rhan yn ein cymuned yn dda i’n 
hiechyd meddwl, ac mae gweithgareddau a chyfleoedd lleol gwych ond mae rhai pobl, 
gan gynnwys y rhai ag anableddau, yn teimlo eu bod wedi’u hallgáu a gall cost a 
thrafnidiaeth fod yn rhwystr. 

Llefydd iach: 
Mae cyfleoedd gwych i gadw’n heini ac yn iach yn ein cymuned, ond mae cyfraddau 
gweithgarwch corfforol yn isel, mae gennym lefelau uchel o ddiabetes a gordewdra, ac 
mae pobl mewn cymdogaethau mwy difreintiedig yn llai tebygol o wneud defnydd o’r 
mannau gwyrdd a glas o’n cwmpas. Mae cael mannau lleol diogel a chyfleoedd 
fforddiadwy i fod yn egnïol yn bwysig, gan gynnwys chwarae i blant a phobl ifanc. Mae 
cael mynediad at fwyd iach yn lleol hefyd yn bwysig. 

Teimlo’n ddiogel a bod yn ddiogel: 
Mae Cwm Taf Morgannwg yn lle diogel i fyw gyda gwaith da yn cael ei wneud i fynd i’r 
afael â throseddau ac ymddygiad gwrthgymdeithasol, ond gwyddom fod rhai pobl yn 
teimlo’n anniogel mewn rhai mannau neu ar adegau penodol. Mae ffigurau diweddar 
hefyd yn dangos cynnydd mewn adroddiadau o droseddau casineb a cham-drin 
domestig. Rydyn ni’n cydnabod yr effaith y gall hyn ei chael ac rydyn ni am greu 
cymunedau lle mae pawb yn teimlo'n ddiogel ac yn teimlo eu bod yn perthyn. 

Byw ein bywydau yn lleol: 
Mae hybiau lleol a chefnogaeth yn cael eu gwerthfawrogi'n fawr. Rydyn ni am alluogi 
mwy o fyw’n lleol a fyddai’n adeiladu ar gryfderau ac o fudd i aelodau’r gymuned, 
darparu hyfforddiant lleol, mynediad lleol i wasanaethau, a chynnig rhannu defnydd o 
adeiladau lleol i ddod â gwasanaethau’n nes at gymunedau. Byddai’r dull hwn yn lleihau 
cost teithiau ac yn annog teithio llesol ac yn cefnogi cael mynediad at fwyd fforddiadwy o 
safon yn lleol. 

Drwy gydweithio ar yr amcan hwn, byddwn ni'n 

Cefnogi cymunedau i fod yn gynhwysol fel bod: 
• mwy o bobl yn dweud eu bod yn teimlo'n gysylltiedig; 

• llai o bobl yn dweud eu bod nhw'n teimlo'n unig; ac 

• amrywiaeth o weithgareddau cymunedol i bawb yn yr iaith o'u dewis. 

Hyrwyddo ffyrdd iachach o fyw yn ein cymunedau fel bod: 
• mwy o bobl yn actif; 

• llai o bobl, yn enwedig plant, yn ordew; a 

• mwy o gyfleoedd i fod yn weithgar yn lleol ac yn fforddiadwy. 

Cydweithio gyda chymunedau i adeiladu ymdeimlad o berthyn fel bod: 
• mwy o bobl yn dweud eu bod yn teimlo'n ddiogel yn eu hardal leol; 

• llai o bobl yn profi ymddygiad gwrthgymdeithasol; a 

• bod yna gyfle i gydweithio er mwyn mynd i'r afael â phroblemau pan fyddan 
nhw'n codi 

Helpu pobl i gael mynediad at gymorth, gwasanaethau, a 
chyfleoedd yn eu cymdogaeth leol fel bod: 
• mwy o bobl yn defnyddio teithio llesol; 

defnyddio. 

• llai o bobl yn wynebu teithiau hir / costus i gael mynediad at wasanaethau; a 

• bod adeiladau cymunedol ar gael i bawb gael mynediad iddyn nhw a'u 

Credwn y bydd gweithio fel hyn hefyd yn cyfrannu’n gadarnhaol at y saith nod Llesiant 
cenedlaethol: 

Cymru lewyrchus 
Lleihau’r ddibyniaeth ar gludiant costus i fyw’n lleol a chael mynediad at 
gyfleoedd cost isel neu ddim cost i ddod at ei gilydd yn yr ardal leol. 
Cefnogi canol ein trefi. 

Cymru gydnerth Lleihau ein hôl troed carbon drwy allu cael mynediad at y gwasanaethau 
sydd eu hangen arnom drwy gerdded neu ddefnyddio teithio llesol. 

Cymru iachach Trwy hybu ffyrdd iachach o fyw a galluogi mynediad i gyfleoedd lleol i fod 
yn actif a dod ynghyd. 

Cymru sy’n fwycyfartal Trwy ddeall y rhwystrau y mae rhai pobl yn eu hwynebu wrth deimlo'n 
gysylltiedig â'u cymunedau 

Cymru o gymunedau cydlynus Helpu pawb i deimlo’n ddiogel yn eu hardal leol drwy weithredu ar 
gamddefnyddio sylweddau a thrais domestig 

Cymru â diwylliant bywiog lle 
mae'r Gymraeg yn ffynnu 

Trwy alluogi pawb i gael mynediad i ystod o weithgareddau a chyfleoedd i 
gymryd rhan yn ein diwylliant lleol cyfoethog o chwaraeon, cerddoriaeth, y 
celfyddydau, ac iaith. 

Cymru sy'n gyfrifol ar 
lefel fyd eang 

Trwy weithio i wneud yn siŵr bod pawb sy’n dod i’r ardal yn cael croeso 
cynnes a’r gefnogaeth sydd ei hangen arnynt. 

Pwy all ein helpu? - Ein cysylltiadau allweddol ar gyfer cyflawni 
• Swyddogion Cydlyniant Cymunedol Rhanbarthol a rhwydweithiau cydlyniant cymunedol gan 

gynnwys Du, Asiaidd a Lleiafrifoedd Ethnig a LHDTC+ 
• Partneriaeth Diogelwch Cymunedol, Bwrdd Cynllunio Ardal ar gyfer Camddefnyddio 

Sylweddau, Bwrdd Diogelu Rhanbarthol a rhwydweithiau a grwpiau ymgysylltu 
• Grŵp Llywio VAWDASV (trais yn erbyn menywod, cam-drin domestig a thrais rhywiol) 
• Pwysau Iach Iechyd Cyhoeddus Cymru, Rhaglen Cymru Iach 
• Bwrdd Partneriaeth Rhanbarthol 
• Canolfan RIC (Cyfathrebu Arloesedd Rhanbarthol) Bwrdd Iechyd Prifysgol Cwm Taf 

Morgannwg 
• Grŵp Llywio Rhagnodi Cymdeithasol Rhanbarthol 
• Grwpiau digonolrwydd chwarae a thimau datblygu chwaraeon 
• Cynlluniau Datblygu Lleol 
• Llesiant y gweithlu 
• Aelodau Etholedig Awdurdodau Lleol a Chynghorwyr Tref a Chymuned 
• Canolfannau cymunedol, sefydliadau, a rhwydweithiau cymdogaeth 

Amcan Dau 
Cymdogaethau Lleol Cynaliadwy a Gwydn 
Cwm Taf Morgannwg lle rydyn ni’n deall ac yn ymateb i berygl newid hinsawdd i’n cymunedau. Er 
mwyn gwneud hyn rhaid inni werthfawrogi, rheoli a mwynhau ein mannau gwyrdd a glas yn gyfrifol 

Dywedodd ein Hasesiad Llesiant wrthym ein bod eisiau: 

Amddiffyn a mwynhau ein mannau gwyrdd a glas naturiol yn gyfrifol: 
Rydyn ni wrth ein bodd â’r mannau gwyrdd a glas o’n cwmpas, ond gallem fod yn eu 
rheoli a’u defnyddio’n well ar gyfer ystod eang o fuddion megis addasu i’r hinsawdd, 
ymarfer corff, dod at ein gilydd neu fod yn yr awyr agored. Pan fyddwn yn eu defnyddio, 
ac ym mhopeth a wnawn a’r penderfyniadau a wnawn, rydyn n i am wneud yn siŵr nad 
ydyn ni’n gwneud unrhyw beth a allai effeithio’n negyddol ar y mannau o’n cwmpas. Mae 
angen ecosystem iach arnom ar gyfer dŵr a bwyd, fodd bynnag mae llawer o'n 
rhywogaethau lleol o blanhigion, anifeiliaid a thrychfilod yn prinhau. 

Cynyddu cyfleoedd teithio llesol a defnyddio trafnidiaeth gyhoeddus: 
Rydyn ni’n gweld bod teithio i’r gwaith, siopa, apwyntiadau, a chymdeithasu yn gallu bod 
yn gostus ac yn anodd heb gar. Lle mae mwy o’r gwasanaethau, y busnesau a’r 
gweithgareddau a ddefnyddiwn yn ein cymdogaethau lleol, gallwn ddefnyddio teithio 
llesol fel cerdded a beicio i’w cyrraedd a all wella ein hiechyd a lleihau nifer y teithiau sy’n 
dibynnu ar gerbydau. 

Lleihau'r defnydd o garbon a gwastraff: 
Ar hyn o bryd, rydyn ni’n defnyddio ein hadnoddau mewn ffordd anghynaladwy, ac mae 
hyn yn cyfrannu at yr argyfyngau hinsawdd a natur. Mae gennym ni gyfraddau ailgylchu 
da eisoes ond mae’n rhaid i ni wneud mwy i leihau faint o wastraff rydyn ni’n ei 
gynhyrchu. Ceir enghreifftiau da o sut rydyn ni’n lleihau carbon a rhaid inni i gyd gefnogi 
cynlluniau i ddod yn garbon niwtral. Mae gan bob un ohonom ran i’w chwarae mewn 
lliniaru hinsawdd fyd-eang: lleihau ein defnydd a’n gwastraff a’n defnydd o ynni i greu 
Cwm Taf Morgannwg glanach a gwyrddach. 

Mynd i’r afael â Newid Hinsawdd a’i effaith: 
Rydyn ni eisoes yn gweld effaith Newid Hinsawdd yn ein cymunedau. Mae llawer o 
drigolion wedi profi llifogydd dinistriol ac rydyn ni hefyd yn gweld tymheredd yn codi yn yr 
haf. Mae Cymru wedi datgan argyfyngau Hinsawdd a Natur a gwyddom fod tywydd 
eithafol yn cael mwy o effaith mewn ardaloedd sydd ag incwm is. Mae angen addasu 
hinsawdd i wneud ein cymunedau mwyaf bregus yn wydn. Rhaid inni newid sut rydyn ni’n 
defnyddio ac yn rheoli ein mannau trefol a naturiol i’n helpu i ymateb i newid hinsawdd 
a’r risgiau y mae’n eu hachosi. 

https://CwmTafMorgannwgllerydynni�ndeallacynymatebiberyglnewidhinsawddi�ncymunedau.Er


  
     

  
  

          
   
       

        

          
     

       

        
          
             

     

     

           
     

       

       

           
  

         
          

     
        

         

          

• mwy o ymwybyddiaeth, gwybodaeth, a sgiliau ar draws cymunedau; 

• llai o bobl, cymunedau, ac eiddo sydd mewn perygl; a 

• mwy o hyder yn ein gallu i ymateb i heriau'r dyfodol 

BWRDD GWASANAETHAU CYHOEDDUS 
PUBLIC SERVICES BOARD EIN CYNLLUN LLESIANT 

CWM TAF Cwm Taf Morgannwg Fwy Cyfartal 
MORGANNWG 

Drwy gydweithio ar yr amcan hwn, byddwn ni’n: 

Gwella, defnyddio, mwynhau acyn diogelu ein gofodau lleol naturiol er 
mwyn i niweld: 
• mwy o fannau gwyrdd a glas hygyrch, lleol; 

• llai o achosion o lygredd a thipio anghyfreithlon; ac 

• ecosystemau ac amgylchedd naturiol mwy gwydn, iachach yn ein hardal leol, 
gan gynnwys ein hafonydd a’n bryniau. 

Cefnogi cymunedau trwy gynyddu cyfleoedd ar gyfer teithio mwy 
llesol yn eu bywydau bob dydd er mwyn i ni weld: 
• mwy o'r pethau sydd eu hangen arnom ac rydyn ni yn eu defnyddio gerllaw; 

• llai o deithiau mewn car; a 

• gwelliant mewn ansawdd aer ac iechyd. 

Deall sutygall pob un ohonom ddefnyddio adnoddauyn fwycynaliadwy 
ermwyn i niweld: 
• mwy o ailddefnyddio ac ailgylchu amrywiaeth o ddeunyddiau; 

• llai o ynni yn cael ei ddefnyddio; a 

• gwell rheolaeth o'n tir a'n harfordir er mwyn lleihau allyriadau carbon a 
chynyddu dal carbon. 

Gweithio gyda chymunedau a phartneriaid i nodi cyfleoedd ar gyfer 
lliniaru ac addasu i Newid Hinsawdd ac asesu risgiau lleol newid 
hinsawdd er mwyn i ni weld: 

Credwn y bydd gweithio fel hyn hefyd yn cyfrannu’n gadarnhaol at 
y saith nod Llesiant cenedlaethol: 

Lleihau effeithiau negyddol ar ein mannau lleol i greu ecosystem iach Cymru lewyrchus 

Trwy ddeall sut y gallwn ddefnyddio adnoddau yn fwy cynaliadwy Cymru gydnerth 

Hyrwyddo’r defnydd o fannau gwyrdd a glas ar gyfer gweithgaredd Cymru iachach corfforol a theithio llesol ar gyfer ffyrdd iachach o fyw 

Trwy gydnabod y cyfyngiadau ar rai cymunedau a gwella hygyrchedd, Cymru sy’n fwy cyfartal gwybodaeth a sgiliau 

Cymru o gymunedau Trwy wella ymwybyddiaeth, gwybodaeth a sgiliau ar draws cymunedau o 
ran  newid hinsawdd ac opsiynau teithio llesol cydlynus 

Cymru â diwylliant bywiog lle 
Trwy wella hygyrchedd i fannau treftadaeth gwyrdd a glas mae’r Gymraeg yn ffynnu 

Cymru sy'n gyfrifol ar raddfa Gwneud newid ar draws cymunedau i ddefnyddio'r hyn sydd gennym ni'n 
gyfrifol   fyd-eang 

Pwy all ein helpu ni? Ein prif gysylltiadau ar gyfer cyflwyno 
• Rhwydwaith Gweithredu dros Newid     • Cynlluniau Gweithredu Bioamrywiaeth
   Hinsawdd RhCT 

• Partneriaethau Economaidd 
• Rhwydwaith Natur Cwm Taf 

• Rhwydwaith Gwyrdd Pen-y-bont ar Ogwr 
• Rhwydwaith mannau gwyrdd GGMT 

• Parc Rhanbarthol y Cymoedd 
• Iechyd Cyhoeddus Cymru Pwysau Iach, 
   Cymru Iach  • Partneriaid y Fargen Ddinesig 

• Rhwydweithiau cymdogaeth RhCT  • Trafnidiaeth Cymru 

• Grwpiau digonolrwydd chwarae a          • Asesiad risg newid hinsawdd lleol   thimau datblygu chwaraeon 

Sut byddwn yn cyflawni'r cynllun? 
Byddwn yn sicrhau bod yr amcanion a’r 
canlyniadau yn ein Cynllun Llesiant yn cael eu 
cyflawni drwy: 
• Arweinyddiaeth gref – bydd BGC ar y cyd yn 

arwain y gwaith o gyflawni’r cynllun hwn, 
gyda strwythur clir ar gyfer cyflawni pob un o’r 
blaenoriaethau. Bydd y BGC rhanbarthol 
newydd ar gyfer ardal Cwm Taf Morgannwg 
yn rhoi hwb newydd i wella llesiant yn ein 
cymunedau a dylanwadu ar lefel ranbarthol a 
chenedlaethol. 

• Llywodraethu da – caiff y ddarpariaeth ei 
chydgysylltu drwy strwythur cyflawni craidd 
bach a arweinir gan aelodau BGC a fydd yn 
darparu adroddiadau rheolaidd ar gynnydd. 

• Atebolrwydd – Bydd pwyllgor craffu 
rhanbarthol newydd ar gyfer y BGC, gan 
gynnwys aelodau etholedig, yn darparu 
atebolrwydd democrataidd drwy adolygu 
cynnydd ar gyflawni’r cynllun llesiant a 
darparu cyngor a chymorth i’r BGC. 

• Adnoddau ar y cyd – Gall partneriaid 
gwahanol ddod â chyfraniadau gwahanol at 
gyflawni’r cynllun llesiant. Bydd hyn yn 
cynnwys alinio adnoddau ar draws aelodau 
BGC a gwneud y defnydd gorau o 
bartneriaeth a ffynonellau cyllid allanol, naill 
ai’n uniongyrchol neu drwy bartneriaid. 

• Cynlluniau cyflawni - a ddatblygir ar gyfer pob 
blaenoriaeth ac a fydd yn cynnwys targedau, 
cyfrifoldebau, amserlenni, a mesurau ar gyfer 
cynnydd. 

• Ymrwymiad ar y cyd i gyflawni’r cynllun - Bydd 
yr amcanion llesiant, y blaenoriaethau a’r 
camau yn y cynllun hwn yn cael eu 
hadlewyrchu yng nghynlluniau corfforaethol a 
busnes unigol aelodau’r BGC ac yn cysylltu â 
blaenoriaethau partneriaethau strategol 
allweddol. 

• Cynnwys cymunedau a rhanddeiliaid – trwy 
ein rhwydweithiau cynnwys bydd ein 
cymunedau lleol yn ein harwain a’n herio wrth 
gyflawni. 

• Cysylltiadau â phartneriaethau strategol 
allweddol – trwy gael canlyniadau cyffredin a 
chydweithio trwy fecanweithiau presennol i 
osgoi dyblygu ac ychwanegu gwerth at waith 
ar y cyd ar wella llesiant yn ein cymunedau 

• Rhannu gwybodaeth – adeiladu ein cyd-
ddealltwriaeth o lesiant yn ein hardal drwy 
rannu gwybodaeth a chydweithio i 
ddadansoddi beth mae hyn yn ei olygu ar 
gyfer ein cymunedau yn y dyfodol. 

Sut mae ein hamcanion yn cysylltu â'i gilydd. 
• Mae defnyddio ein mannau gwyrdd a glas a chael ecosystem leol iach yn ein galluogi i fyw 

bywydau iach yn ein cymunedau lleol a gwneud dewisiadau ffordd o fyw iach 

• Mae defnyddio teithio llesol yn ein helpu i fod yn fwy egnïol yn gorfforol a chael cyswllt agosach 
o ddydd i ddydd â phobl eraill yn ein cymunedau. 

• Mae dod at ein gilydd i fwynhau ein mannau naturiol yn ein helpu i deimlo’n fwy cysylltiedig a 
diogel yn ein cymunedau. 

• Trwy ymateb i heriau newid hinsawdd gallwn atal effeithiau niweidiol ar ein hiechyd a dod at 
ein gilydd fel cymunedau i fod yn fwy gwydn i heriau’r dyfodol. 

• Bydd meddwl yn ehangach am sut rydyn ni’n defnyddio ein hasedau cymunedol yn ein helpu i 
leihau ein hôl troed carbon. 

Sut fyddwn ni’n gwybod os ydyn ni’n llwyddiannus? 
Rydyn ni wedi dewis nifer fach o ganlyniadau ansawdd bywyd ar gyfer pob un o’n Hamcanion 
Llesiant. Byddwn yn defnyddio gwybodaeth ansoddol a meintiol i ddangos ein heffaith ar y 
canlyniadau llesiant hyn yn ein hardal. Bydd ein cynlluniau cyflawni yn cynnwys camau penodol, 
allbynnau, canlyniadau, a mesurau perfformiad â chyfyngiad amser y byddwn yn eu defnyddio i 
werthuso cynnydd. 

Ar ddiwedd pob blwyddyn, byddwn yn cyhoeddi adroddiad blynyddol. 

Myfyrdod ar einTaith Bwrdd Gwasanaethau Cyhoeddus 
Mae’r Cynllun yn nodi’r bwriadau ar gyfer rhanbarth Cwm Taf Morgannwg, a Bwrdd Gwasanaethau 
Cyhoeddus Cwm Taf Morgannwg sydd newydd ei ffurfio. Rydyn ni’n gyffrous am ein dyfodol newydd ar y cyd 
ond yn cydnabod nad ydyn ni’n dechrau o'r dechrau. Mae’r byd yn lle gwahanol iawn i’r adeg pan 
wnaethom osod ein Cynlluniau Llesiant cyntaf, ond rydyn ni’n falch ein bod wedi gallu gweld cynnydd er 
gwaethaf heriau byd-eang COVID-19, y rhyfel yn Wcráin a'r Argyfwng costau byw. Rydyn ni wedi dechrau ar 
uno’r ddau Fwrdd i wneud un Bwrdd Gwasanaethau Cyhoeddus rhanbarthol Cwm Taf Morgannwg yn 
optimistaidd, gan gofleidio’r cyfleoedd a’r cryfder y bydd hyn yn eu cynnig inni; fel rhanbarth, ac yn fwy lleol o 
fewn ein cymunedau. Am fwy o fanylion am y cynnydd a'r cyflawniadau a wnaed gennym dros y 5 mlynedd 
diwethaf, mae Adroddiadau Blynyddol Byrddau Gwasanaethau Cyhoeddus Pen-y-bont ar Ogwr a Chwm 
Taf wedi yma - Cwm Taf 2019, Cwm Taf 2020, Cwm Taf 2021, Cwm Taf 2022, Pen-y-bont ar Ogwr 2019 
2019, Pen-y-bont ar Ogwr 2019 2020, Pen-y-bont ar Ogwr 2019 2021. 

Cydweithio: 
Mae cydweithio yn galluogi twf rhwydweithiau a gwybodaeth. Mae wedi ein galluogi i gyrraedd grwpiau 
mwy amrywiol sy’n helpu i lywio ein cynlluniau a’n hasesiadau. Trwy gydweithio hefyd rydyn ni wedi dysgu 
dulliau newydd o ymgysylltu a chyfathrebu. Dyma rai enghreifftiau o hyn: 

• Rydyn ni wedi gallu rhannu arbenigedd, dysgu a chydweithio trwy weithio gyda’r Bwrdd Partneriaeth 
Rhanbarthol gyda chefnogaeth y Grŵp Gweithredu Cymunedol i ddatblygu’r Asesiad Llesiant a’r Asesiad 
Anghenion Poblogaeth. 

• Dod â phartneriaid ehangach i mewn, fel Sefydliad Banc Lloyds sy’n gweithio ym Merthyr Tudful i feithrin 
perthnasoedd cadarnhaol â phreswylwyr, comisiynwyr gwasanaethau, y trydydd sector, elusennau, y 
sector preifat, a grwpiau cymunedol. Bydd y gwaith hwn yn canolbwyntio ar iechyd meddwl plant a 
phobl ifanc. 

• Mae gweithio ar draws ein rhwydweithiau partner a phartneriaethau megis Partneriaeth Diogelwch 
Cymunedol, Bwrdd Cynllunio Ardal ar gyfer Camddefnyddio Sylweddau a Grŵp Llywio VAWDASV (Trais yn 
erbyn Menywod, Cam-drin Domestig a Thrais Rhywiol) wedi rhoi gwell dealltwriaeth o lesiant fel yr 
ymgyrch rhuban gwyn yn erbyn trais domestig, darparu cyngor a chymorth ar gadw’n ddiogel a darparu 
hyfforddiant fel yr hyfforddiant eithafiaeth asgell dde eithafol drwy’r swyddog cydlyniant cymunedol 
rhanbarthol 

• Mae rhannu adnoddau fel y tudalennau gwe natur a lles lle mae dolenni i gyfleoedd a deunyddiau 
partneriaid yn helpu pawb i fwynhau defnyddio ein mannau naturiol a dysgu mwy am fyd natur. 

http://www.eincwmtaf.cymru/SharedFiles/Download.aspx?pageid=298&mid=621&fileid=477
http://www.eincwmtaf.cymru/SharedFiles/Download.aspx?pageid=298&mid=621&fileid=856
http://www.eincwmtaf.cymru/SharedFiles/Download.aspx?pageid=298&mid=621&fileid=1125
http://www.eincwmtaf.cymru/SharedFiles/Download.aspx?pageid=298&mid=621&fileid=1225
https://www.bridgend.gov.uk/media/14435/psb-annual-report-2020-welsh.pdf
https://www.bridgend.gov.uk/media/14436/bwrdd-gwasanaethau-cyhoeddus-pen-y-bont-adroddiad-blynyddol-2020-i-2021.pdf
https://www.bridgend.gov.uk/media/14437/psb-bridgend-annual-report-welsh-0722-003.pdf

Integreiddio: 
Wrth i ni ddod ynghyd fel Bwrdd Gwasanaethau Cyhoeddus rhanbarthol, mae integreiddio’n hanfodol 
i’r ffordd rydyn ni’n gweithio wrth symud ymlaen gan ei fod yn helpu i sicrhau ein bod yn cynyddu 
cynhyrchiant ac yn lleihau dyblygu. Fel y gwelir yn yr adroddiadau blynyddol cysylltiedig uchod, rydyn ni 
wedi gweithio gyda llawer o bartneriaid ar ddulliau a chynlluniau sydd â chanlyniadau llwyddiannus: 

• Cydweithio i ddeall heriau a rennir megis y prosiect gyda CLES ar gaffael i weld ble rydyn ni’n gwario ein 
harian a sut y gall mwy o hynny fod gyda busnesau lleol. 

• Mae cael ymrwymiad cyffredin, fel gweithio tuag at y cyflog byw go iawn, yn dod â sefydliadau at ei 
gilydd fel cyflogwyr 

• Bod gyda’n gilydd i rannu meddyliau a syniadau yn ein cyfres o weithdai yng Nghanolfan Waterton, 
Canolfan Orbit Merthyr Tudful, Pencadlys y Gwasanaeth Tân a Choleg Pen-y-bont ar Ogwr ar gyfer 
Gŵyl Ein Dyfodol 

• Mae gennym ni sylfaen dda drwy ein rhwydweithiau a’n his-fyrddau fel yr Is-Fwrdd Asedau ac Is-
fyrddau Llesiant y Gweithlu ym Mhen-y-bont ar Ogwr. 

• Elw o ddysgu o feysydd eraill fel Prosiect Dewi gyda rhwydwaith Cydgynhyrchu Cymru lle rydyn ni’n 
rhannu profiadau a syniadau ar draws nifer o BGC sydd eisiau cynnwys cydgynhyrchu yn eu diwylliant 
wrth weithio fel BGC rhanbarthol 

Involvement: 
Our commitment to improve how we involve our communities in our work will continue because we 
know the importance of hearing the voices of local communities and service users. We have benefited 
from the skills of our partners to guide and lead on some of the involvement activity as they provide a 
new perspective and understanding of our diverse communities and a wider network of connections. 
Some examples of involvement are: 

• We have had young people design and lead their own engagement through the mind our futures – 
snakes and ladders project which has focused on the mental health impact from lockdown. 

• Using different forms of media in the Hackathons with the Regional Partnership Board where service 
users and providers came together using craft, song, spoken word, drama, poetry, and illustrations to 
bring out what is important to their well-being. 

• Making sure we have less heard voices by working with people who use mental health services, adults 
with a learning disability, carers, veterans, victims of domestic violence, drug users, and children and 
young people. 

• Having conversations with people where they are – town centres, community halls, shops, life centres, 
bus stations, parks, Viva fest with people with a learning disability, college canteens, community hubs 

Hirdymor: 
Mae partneriaid yn gynyddol ymwybodol drwy ddatblygu polisi a dulliau cydweithredol o fynd i’r afael 
â rhai o’n heriau parhaus bod meddwl hirdymor yn hanfodol wrth gynllunio a darparu gwasanaethau 
a’r sgyrsiau a gawn gyda’n cymunedau. Mae hyn wedi cael ei ddatblygu dros oes y cynllun cyntaf, a 
dyma rai enghreifftiau o sut rydyn ni wedi mabwysiadu meddwl hirdymor yn ein gwaith: 

• Cynnal sesiwn ‘Tri Gorwel’ gyda Chyfoeth Naturiol Cymru i ystyried Cwm Taf Morgannwg yn gymunedau 
diogel, gwydn ac iach sy’n cwrdd â heriau bywyd yn 2030’. Roedd hyn yn ein galluogi i feddwl am sut 
mae angen i ni newid, a sut mae'n rhaid i ni weithio a gwneud pethau'n wahanol. 

• Gweithio gydag Iechyd Cyhoeddus Cymru ar eu gwaith Newid System sy’n gysylltiedig â rhaglen Cymru 
Iachach, sy’n cynnwys creu amgylcheddau iach a theithio llesol. Mae dull integredig at y gwaith hwn 
hefyd yn cydnabod sut mae hyn yn cyfrannu at wella ein system iechyd a gofal cymdeithasol yn yr 
hirdymor. 

• Dywedodd pobl ifanc o bob rhan o’r rhanbarth wrthym beth yr oeddent am ei weld yn eu dyfodol a 
dywedon nhwwrthym beth sydd angen ei newid i gyrraedd yno. 

• Gwella mannau gwyrdd ar draws y rhanbarth drwy ein Rhwydweithiau Gwyrdd a’u ‘rhagnodi’ i 
gymunedau fel ffyrdd o hybu iechyd corfforol a meddyliol da yng nghenedlaethau’r dyfodol 

• Mae Cymunedau Arloesi Economaidd Cylchol wedi helpu partneriaid darlledu gwasanaeth cyhoeddus i 
weithio tuag at leihau gwastraff 

Atal: 
Trwy gymryd dull ataliol o ddarparu gwasanaethau a gweithio gyda'n gweithlu, rydyn ni wedi galluogi 
gwell dealltwriaeth ymhlith y gweithlu o’u dewisiadau llesiant a ffordd o fyw eu hunain a datblygu 
gwasanaethau i atal rhai o'n trigolion mwyaf bregus rhag profi ffactorau risg pellach. Llwyddwyd i 
wneud hyn drwy: 

• Gyflawni'r prosiect CHOICE, sy'n cynnig cyngor a chefnogaeth i fenywod bregus yn ein cymunedau i 
gael mynediad at ddull atal cenhedlu gwrthdroadwy hirdymor (LARC). Mae'r rhaglen wedi'i ehangu i 
gynnwys gwasanaeth CHOICE ar y stryd, sy'n cefnogi cleientiaid digartref. Ers 31 Ionawr 2023, mae'r 
prosiect wedi cefnogi 1,121 o gleientiaid. 

• Datblygu'r gwaith Proffil Bregusrwydd, dan arweiniad Bwrdd Iechyd Prifysgol Cwm Taf Morgannwg, 
sydd bron wedi’i gwblhau. Mae'r gwaith hwn yn canolbwyntio ar gefnogi rhannu nodweddion rhwng y 
Bwrdd Iechyd ac ardal beilot Cyngor Bwrdeistref Sirol Rhondda Cynon Taf, i gydnabod y rhwystrau 
economaidd-gymdeithasol ac iechyd y mae plentyn a'u teuluoedd yn eu hwynebu wrth gael y dechrau 
gorau mewn bywyd. Mae'r prosiect wedi llywio'r gwaith o gynllunio lleoedd ysgol, wedi helpu i gefnogi 
brechu plant a sgrinio iechyd. Y nod yw cwblhau’r cynllun peilot erbyn diwedd mis Mawrth 2023. 

• Mae BGC yn bartneriaid sy’n dysgu oddi wrth ei gilydd ar sut i gefnogi staff gyda materion iechyd 
meddwl a hyrwyddo dewisiadau ffordd iach o fyw. 



  
              

              
          

 
  
    

    

    
             

                 
                  
                

               
            

                
                 

     

             
                

 

BWRDD GWASANAETHAU CYHOEDDUS 
PUBLIC SERVICES BOARD EIN CYNLLUN LLESIANT 

CWM TAF Cwm Taf Morgannwg Fwy Cyfartal 
MORGANNWG 

Bwrw ymlaen â'r dysgu hwn. 
Yn ystod datblygiad y Cynllun Llesiant a sefydlu’r BGC rhanbarthol newydd, mae aelodau’r ddau 
fwrdd wedi cyfarfod a myfyrio ar y pethau sy’n bwysig iddynt eu cadw o’r cynlluniau blaenorol ac o’r 
BGC blaenorol o ran ffyrdd o weithio. Rydyn ni wedi gwerthfawrogi dod at ein gilydd i ddysgu oddi 
wrth ein gilydd, rhannu dulliau gweithredu a chael sgyrsiau ar y cyd. Rydyn ni wedi ymddiried mewn 
perthnasoedd i adeiladu ar hynny gan olygu y gallem ymateb yn ystod Covid, gan dorri drwy 
fiwrocratiaeth i ymateb i angen cymunedol. Roedden ni’n cydnabod bod gan gymunedau atebion, 
ac rydyn ni am weithio tuag at ddyfodol lle mae’r gymuned yn ymddiried ac yn gweithio’n agos 
gyda’r BGC. Rydyn ni wedi elwa ar arbenigedd a chryfderau pob math o bartneriaid ar draws pob 
maes o gyflawni’r cynlluniau llesiant. 

Trwy’r BGC mae ein rhwydweithiau proffesiynol yn bwysig ac yn werthfawr. Rydyn ni’n cydnabod 
hefyd bod heriau wrth gydbwyso'r ffocws ataliol tymor hwy gyda gofynion sefydliadol tymor byr. 

Cadw mewn Cysylltiad 
Byddwn bob amser yn croesawu cyswllt gan unrhyw un sydd â diddordeb mewn gwella llesiant 
yn ardal Cwm Taf Morgannwg. Mae llawer o wahanol ffyrdd o gymryd rhan. Gallwch ddysgu 
mwy am y BGC ac mae dolen i'n manylion cyswllt yma 

http://www.eincwmtaf.cymru/draft-well-being-plan-2023



